
ՀԱՇՎԵՔՆՆԻՉ ՊԱԼԱՏԻ ԱՇԽԱՏՈՂԻ ՎԿԱՅԱԿԱՆԻ ՁԵՎԸ ԵՎ ՏՐԱՄԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ
 

Ղեկավարվելով «Հաշվեքննիչ պալատի մասին» օրենքի 11-րդ հոդվածի 4-րդ մասով.
 

Հրամայում եմ`
 
1. Սահմանել Հաշվեքննիչ պալատի աշխատողի վկայականի ձևը և տրամադրման կարգը` համաձայն հավելվածի.
2. Հաշվեքննիչ պալատի աշխատողներին տրված վկայականները և անցագրերը համարվում են վավեր մինչև սույն հրամանով հաստատված ձևի վկայականների տրամադրումը:
3. Հաշվեքննիչ պալատի գլխավոր քարտուղարին՝ ապահովել սույն հրամանով հաստատված ձևի վկայականներով Հաշվեքննիչ պալատ մուտք գործելու հնարավորությունը:
4. Սույն հրամանն ուժի մեջ է մտնում պաշտոնական հրապարակմանը հաջորդող օրվանից:

Հավելված 
Հաշվեքննիչ պալատի նախագահի
2026 թվականի մարտի 18-ի N 61-Լ հրամանի



ՀԱՇՎԵՔՆՆԻՉ ՊԱԼԱՏԻ ԱՇԽԱՏՈՂԻ ՎԿԱՅԱԿԱՆԻ ՁԵՎԸ ԵՎ ՏՐԱՄԱԴՐՄԱՆ ԿԱՐԳԸ


1. Սույն կարգով սահմանվում են Հաշվեքննիչ պալատի աշխատողին վկայական /մագնիսական պլաստիկ քարտ (այսուհետ՝ Վկայական) տրամադրելու հետ կապված հարաբերությունները:
2. Սույն կարգի իմաստով աշխատող են համարվում Հաշվեքննիչ պալատի հաստիքային պաշտոն զբաղեցնող անձինք, սկսնակ հաշվեքննողները, փորձագետները և որպես փորձնակ և սկսնակ գրանցված անձինք, ինչպես նաև պայմանագրային հիմունքներով աշխատանք կատարող կամ ծառայություններ մատուցող անձինք:
3. Վկայականը Հաշվեքննիչ պալատում աշխատելու փաստը և զբաղեցրած պաշտոնը հավաստող պաշտոնական փաստաթուղթ է:
4. Հաշվեքննիչ պալատի աշխատողը (այսուհետ՝ Աշխատող) ծառայողական անհրաժեշտությունից ելնելով, իր լիազորությունները հավաստելու և անձը հաստատելու համար ներկայացնում է Վկայական:
5. Շահադիտական կամ ծառայության հետ չկապված այլ անձնական նկատառումներից ելնելով Վկայականը ներկայացնելը կամ օգտագործելը, այլ անձանց փոխանցելը, ինչպես նաև վավերականության ժամկետը լրացած Վկայական օգտագործելն արգելվում է:
6. Աշխատողներն ապահովում են իրենց Վկայականների անվնաս պահպանությունը և պատշաճ տեսքը:
7. [bookmark: _Hlk209014563]Վկայականները հաշվառվում և հատկացվում են անձնակազմի կառավարման  համար պատասխանատու ստորաբաժանման (այսուհետ՝ Ստորաբաժանում) կողմից:
8. Վկայականը տրվում է 1 տարի ժամկետով:
9. Վկայական տրվում է համապատասխան պաշտոնի նշանակվելուց հետո 7 աշխատանքային օրվա ընթացքում: Նշված դեպքում Աշխատողը պաշտոնի նշանակվելուց հետո 2-օրյա ժամկետում էլեկտրոնային եղանակով Ստորաբաժանմանը տրամադրում է  վերջին 6 ամսվա ընթացքում պաշտոնական ոճով (դեմքը պարզ տեսանելի, առանց գլխարկի, ակնոցներով միայն բժշկական ցուցումով) արված 3x4սմ չափերով էլեկտրոնային լուսանկար՝ Վկայական ստանալու համար: Աշխատողը պարտավոր է երկու տարին մեկ անգամ էլեկտրոնային եղանակով Ստորաբաժանմանը տրամադրել նոր՝ սահմանված ձևաչափին համապատասխանող էլեկտրոնային լուսանկար:
10. [bookmark: _Hlk219815951]Վկայականը փոխարինվում է Հաշվքննիչ պալատում այլ պաշտոնի նշանակվելու, վնասվելու, կորստի, ինչպես նաև Վկայականի վավերականության ժամկետը լրանալու դեպքերում: Նշված դեպքերում Աշխատողը 4-օրյա ժամկետում, իսկ վավերականության ժամկետը լրանալու դեպքում՝ 5 օր առաջ Ստորաբաժանմանը տրամադրում է սահմանված ձևաչափին համապատասխանող էլեկտրոնային լուսանկար՝ նոր Վկայական ստանալու համար:
11. Ստորաբաժանման կողմից փոխարինման ենթակա Վկայականը տրվում է Աշխատողին սահմանված կարգով լուսանկարները տրամադրվելուց հետո 5-օրյա ժամկետում:
12. Վկայականը տրվում է Հաշվեքննիչ պալատի նախագահի ստորագրությամբ:
13. Վկայականի կորստի մասին աշխատողի զեկուցագրի հիման վրա Ստորաբաժանման կողմից համապատասխան կոդով և համարով Վկայականը հեռացվում է անվտանգության համակարգից:
14. Կորցրած Վկայականը հայտնաբերելու դեպքում այն անմիջապես հանձնվում է Ստորաբաժանմանը:
15. Աշխատողը հանձնում է Վկայականը Ստորաբաժանմանը`
1) իր նկատմամբ նշանակված ծառայողական քննության ժամանակահատվածում` ծառայողական լիազորությունները ժամանակավորապես դադարեցնելու դեպքում.
2) օրենքով նախատեսված այլ հիմքերով լիազորությունների ժամանակավորապես կասեցվելու դեպքում.
3) աշխատանքից ազատվելու դեպքում:
16. Աշխատանքից ազատվելու դեպքում, աշխատանքային վերջին օրվա ավարտին Աշխատողը Ստորաբաժանմանն է հանձնում իր Վկայականը:
17. Ստորաբաժանումը Վկայականի հաշվառումն իրականացվում է հաշվառման մատյանով (Ձև 1), վկայականների հաշվառումը և հատկացումը իրականացվում է ստորագրությամբ:
18. Վկայականներ տրամադրելու, պահպանելու և հաշվառելու ընթացքի նկատմամբ վերահսկողությունն իրականացնում է Հաշվեքննիչ պալատի գլխավոր քարտուղարը:
19. Աշխատողի Վկայականը երկկողմանի` հայերեն և անգլերեն լեզուներով պլաստիկ NFC քարտը է (Ձև 2):
20. Հաշվեքննիչ պալատի աշխատակիցներին տրվող Վկայականները պետք է լինեն անհատական, նախատեսված միայն մեկ աշխատակցի համար և չեն կարող փոխանցվել այլ անձանց:
21. Վկայականը պետք է պարունակի եզակի անհատական համար և կոդ (այսուհետ՝ Կոդ)։ Կոդը գեներացվում է յուրաքանչյուր աշխատակցի համար առանձին և չի կարող կրկնվել: Վկայականի համարը և Կոդը չեն կարող կրկնվել նաև սույն կարգի 10-րդ կետով նախատեսված դեպքերում տրամադրվող նոր Վկայականների համար։ 
22. Կոդի նպատակն է ապահովել աշխատակցի ինքնության հավաստումը և անվտանգության մակարդակի բարձրացումը:
23. Կոդը պետք է գեներացվի ավտոմատացված համակարգով (օրինակ՝ ծրագրային ալգորիթմով), որը երաշխավորում է եզակիությունը: Այն կարող է բաղկացած լինել թվանշանների, տառերի և հատուկ նշանների համադրությունից (նվազագույնը 8 նիշ): Ստորաբաժանումը պատասխանատու է Կոդի հաշվառման և անվավերության դեպքում անվտանգության համակարգից դրա հեռացման համար:
24. Կոդի կրկնությունը խստիվ արգելվում է:
25. Պալատի տեղեկատվական անվտանգության համար պատասխանատու ստորաբաժանումը պարտավոր է պահպանել Կոդերի տվյալների բազան, կանոնավոր ստուգել եզակիությունը և արձանագրել կրկնության ցանկացած փորձ:
26. Վկայականի փոխարինման դեպքում նոր Վկայական տրամադրվում է նոր եզակի Կոդով և համարով, իսկ հինն անվավեր է ճանաչվում:


Ձև 1
 

Մ Ա Տ Յ Ա Ն
ՀԱՇՎԵՔՆՆԻՉ ՊԱԼԱՏԻ ՎԿԱՅԱԿԱՆՆԵՐԻ ՀԱՇՎԱՌՄԱՆ

	Տրման
ամսաթիվը
	Վկայականի համարը
	Ում է տրվել
(ազգանուն,
անուն,
հայրանուն)
	Ստորա-բաժանումը և պաշտոնը
	Ստացողի
ստորա-գրությունը
	Նշումներ նախորդ Վկայականի հանձնելու մասին

	 
	 
	 
	 
	 
	 

	 
	 
	 
	 
	 
	 

	 
	 
	 
	 
	 
	 

	 
	 
	 
	 
	 
	 



















Ձև 2

